
A viaxe máis perigosa das miñas vacas
Dende o final da xestación, cando decidimos secar as nosas vacas, ata as primeiras semanas da seguinte 
lactación, elas realizarán unha “travesía”, que será un desafío tanto para os animais coma para os gandeiros, 
que se denomina “transición”. Por ela transitaremos nas seguintes páxinas para entender a importancia deste 
período para o éxito da nosa granxa.

Federico Prieto Rodríguez
Veterinario de SAT ROTE (Zamora)

Omanexo minucioso das vacas 
durante este período é funda-
mental para garantir que a se-

guinte lactación se realice con éxito 
e a vaca demostre todo o seu poten-
cial xenético; esta viaxe denomínase 
‘transición’.

Este termo refírese ao proceso 
no que unha vaca non produce lei-
te (vaca seca), pare e logo produce 
leite. O período de transición era 
tradicionalmente as tres semanas 
anteriores ao parto e as tres sema-
nas posteriores a este. A medida que 
aprendemos máis sobre a fisioloxía 
das vacas, ampliouse aos 60 días an-
teriores ao parto e os 30 días pos-
teriores. Estes 90 días vitais para o 

desempeño produtivo da seguinte 
lactación constitúen o período de 
transición.

POR QUE DIGO QUE É A VIAXE MÁIS 
PERIGOSA?
Neste período, a vaca require rea-
lizar varios axustes complexos. 
Durante esta fase crítica, as vacas 
deben experimentar cambios signi-
ficativos no seu metabolismo (Bell, 
1995), fisioloxía e equilibrio hormo-
nal para iniciar con éxito a súa lac-
tación e, a medida que nos últimos 
anos aumentou a produción máxi-
ma de leite, o período de transición 
para as vacas leiteiras volveuse ta-
mén moito máis desafiante, por iso 

a maioría das enfermidades infeccio-
sas e os trastornos metabólicos oco-
rren durante este tempo (Drackley, 
1999; Grummer, 1995).

O período de transición está mar-
cado por varios factores estresantes, 
incluído o estrés social debido aos 
cambios de grupos (curral de secas, 
preparto, posparto, produción…), a 
adaptación a unha nova dieta de se-
cas, a redución da inxestión, o parto, 
o estrés oxidativo, a inflamación, vol-
ver adaptarse a unha dieta de vaca 
en produción, o aumento do risco de 
enfermidades e o estrés metabólico 
a medida que se adaptan ao come-
zo da lactación. A vaca debe superar 
todos eses factores estresantes e, ao 

 A MEDIDA QUE 
APRENDEMOS MÁIS SOBRE 
A FISIOLOXÍA DAS VACAS, O 
PERÍODO DE TRANSICIÓN 
AMPLIOUSE AOS 60 DÍAS 
ANTERIORES AO PARTO E OS 
30 DÍAS POSTERIORES

tempo, producir unha gran cantidade 
de leite.

Cando a nosa vaca ten algún trope-
zón na transición, vai ser incapaz de 
responder adecuadamente aos retos 
metabólicos e desencadéanse unha 
serie de eventos que adoitan termi-
nar nos casos máis graves, o que se 
denomina unha ‘vaca rota’ (Dechow, 
2008), é dicir, un animal que nos pri-
meiros 60 días de lactación retírase 
involuntariamente do rabaño, xeral-

mente despois de haber requirido 
tratamentos por algunha ou varias 
das seguintes causas: retención de 
membranas fetais, metrite, cirurxía 
por desplazamiento de abomaso, 
mastite etc., todo isto co que supón en 
gasto de antibióticos e outros medica-
mentos, visitas veterinarias, leite per-
dido etc., o que carrexa unha enorme 
perda económica para o produtor ou, 
noutros casos, a vaca supera estes 
primeiros 60 días de lactación, pero 

coa súa produción, pico de lactancia 
e fertilidade comprometidas, aumen-
tando signi� cativamente as proba-
bilidades de que non siga na granxa 
para outra lactación.

COMO SABER SE AS MIÑAS VACAS ESTÁN 
A TER UNHA TRANSICIÓN EXITOSA?
O manexo correcto das vacas duran-
te o período de transición é un dos 
factores fundamentais para o éxito 
xeral da granxa. 

O seguimento da vaca leiteira en 
transición é importante para reco-
ñecer cambios no rendemento, para 
iso é fundamental o establecemento 
dunha rutina e un sistema consis-
tente para recompilar, analizar e 
interpretar os rexistros do rabaño 
e así poder detectar alteracións no 
rendemento.

Para poder avaliar se as miñas 
vacas están a ter unha transición 
exitosa, ou, pola contra, están a ter 
problemas, debemos facer un segui-
mento dos eventos patolóxicos nas 
primeiras semanas de lactación. 
Isto proporciónanos unha perspec-
tiva útil sobre a eficacia do manexo 
que lles damos ás vacas durante o 
período de transición.

Ao monitorear as vacas durante o 
período de transición, é importante 
determinar os niveis de alarma do 
rabaño para a prevalencia de enfer-
midades (Caixeta, 2021). 

A táboa 1 pódenos servir de guía 
para coñecer os niveis de alarma 
do rabaño das enfermidades máis 
comúns observadas nas vacas lei-
teiras, tendo en conta que os núme-
ros considerados como alcanzables 
actualmente son mellorados en ex-
plotacións con manexos adecuados.

Se os datos da nosa explotación, 
para unha ou varias destas pato-
loxías, se atopan rozando ou exceden 
os limiares de alarma, é evidente que 
temos un problema na transición.

CONSECUENCIAS DOS DESAFÍOS 
COMÚNS DURANTE O PERÍODO 	
DE TRANSICIÓN
Caída no consumo de materia seca
O obxectivo principal do manexo das 
vacas en transición é diminuír a can-
tidade de tempo que a vaca pasa nun 
balance enerxético negativo. Canto 
máis tempo pase unha vaca recente-
mente parida nun balance enerxético 
negativo, maior será a probabilidade 

 PARA PODER AVALIAR SE AS MIÑAS VACAS ESTÁN A TER 
UNHA TRANSICIÓN EXITOSA, OU, POLA CONTRA, ESTÁN A TER 
PROBLEMAS, DEBEMOS FACER UN SEGUIMENTO DOS EVENTOS 
PATOLÓXICOS NAS PRIMEIRAS SEMANAS DE LACTACIÓN

Enfermidade Alcanzable Alarma

Hipocalcemia clínica <2 % ≥5 %

Retención de placenta <5 % ≥10 %

Cetose <15 % ≥25 %

Metrite < 10 % ≥20 %

Desprazamento de abomaso < 3 % ≥6 %

Táboa 1. Limiares de enfermidade

de que teña un problema de saúde 
(Pérez-Báez et al., 2019).

As necesidades calóricas dunha 
vaca que acaba de parir son tan sig-
nificativas que a maioría das vacas 
leiteiras inicialmente non comen o 
suficiente para compensar as calo-
rías que queiman. Esto podémolo 
medir a través dos niveis de cor-
pos cetónicos (BHBA) e ácidos gra-
xos non esterificados (NEFA). Este 
desaxuste de queimar máis calorías 
das que a vaca inxire xera un balan-
ce enerxético negativo.

Noutras palabras, a vaca está a 
utilizar máis enerxía da que pode 
adquirir a través da súa dieta, isto 
lévaa a toma a enerxía do único ou-
tro lugar dispoñible para ela, o seu 
propio corpo. Xeralmente, resulta 
no acceso ás reservas de graxa corporal 

para convertela en enerxía, pero, en 
casos extremos, pode significar que 
a vaca tamén degrade os músculos 
e os ósos.

Demostrouse que o tempo de ali-
mentación e o CMS foron os indica-
dores que mellor permitiron identi-
ficar a las vacas con risco de metrite 
—e na miña experiencia clínica o 
mesmo pódese extrapolar ao resto 
de enfermidades da transición— las 
vacas que pasaron menos tempo 
alimentándose e consumiron menos 
alimento en comparación co resto do 
grupo, tiveron o maior risco de de-
senvolver metrite severa (J. M. Huzzey 
et al., 2007). 

Gráfica 1. Balance enerxético en función das semanas anteriores e posteriores ao parto

 O OBXECTIVO PRINCIPAL 
DO MANEXO DAS VACAS EN 
TRANSICIÓN É DIMINUÍR A 
CANTIDADE DE TEMPO QUE 
A VACA PASA NUN BALANCE 
ENERXÉTICO NEGATIVO

Gráfi ca 2. Preparto DMI & metrite

Gráfi ca 3. Consumo de calcio sérico 

Desequilibrio de calcio 

Desequilibrio de calcio
Unha vaca en lactación necesita 
tres veces máis calcio ca unha seca, 
debido á necesidade de calostro 
e produción de leite. Isto signi� ca 
que, nunha semana, a necesidade 
de calcio se triplica e se activan os 
mecanismos para manter os niveis 
adecuados de calcio.

Aínda que algunhas vacas son ca-
paces de mobilizar o calcio e manter 
concentracións normais, outras te-
ñen di� cultades para regulalo e po-
den desenvolver hipocalcemia.

 A hipocalcemia, tanto na súa for-
ma clínica coma subclínica, está re-
lacionada con varios efectos adver-
sos no rendemento da vaca.

As vacas con hipocalcemia subclí-
nica aos 4 DEL tiveron menores pro-
babilidades de quedar preñadas an-
tes do primeiro servizo que as súas 
contrapartes normocalcémicas.

A asociación negativa da hipocal-
cemia subclínica e o éxito reprodu-
tivo suxire que as rami� cacións ne-
gativas das reducións prolongadas 
ou tardías do Ca en sangue persisten 
máis aló do período posparto inme-
diato (C.R. Seely, J.A.A. McArt, 2022).

In� amación e inmunodepresión 
periparto
A in� amación é un proceso natural 
que se desencadea despois do parto 
para axudar á reparación dos teci-
dos e a involución uterina. 

Gráfi ca 2. Preparto DMI & metrite

Certo grao de in� amación é ne-
cesario e bene� cioso, pero algunhas 
vacas poden desenvolver unha res-
posta in� amatoria excesiva debido 
a un dano excesivo nos tecidos du-
rante o parto, o que levará a unha in-
fección uterina e problemas de saú-
de intestinal, entre outros factores.

Ao mesmo tempo, o sistema in-
munitario atópase sometido a moito 
estrés durante este período e com-
pite moi duro co sistema de lacta-
ción pola glicosa limitada dispoñible 
para a vaca. Durante o posparto, o 
sistema inmunitario vese compro-
metido, xusto cando é necesario 
para axudar a combater enfermida-
des e controlar a in� amación dentro 
do tracto reprodutivo.

Os problemas empezan a xurdir 
se esta in� amación non se resolve 
rapidamente, e aquí é onde unha 
resposta inmune deteriorada pode 
causar problemas (Horst, 2021).

 A in� amación exacerbada duran-
te o período de transición ten efec-
tos prexudiciais na produción e o 
rendemento reprodutivo (Kerwin 
et al., 2022).

COMO PODO PREVIR AS DOENZAS  
DA TRANSICIÓN?
Desde hai décadas vénse estudan-
do profusamente como previr estas 
enfermidades nos rabaños leiteiros 
e as granxas que logran instaurar 
protocolos preventivos e� cientes son 
aquelas que sistematicamente están 
nos primeiros postos do escalafón en 
termos de rendibilidade, produción 
por lactación, reprodución e número 
de lactacións ou días en leite das súas 
vacas (lonxevidade).

Existen distintos protocolos de 
prevención que demostraron e� ca-
cia; uns, preparto, e outros, pospar-
to, cada un cos seus pros e contras. 

LEVUCELL SC, levadura viva específica para el rumen, 
favorece la resistencia de sus animales frente al estrés 
por calor, ya que optimiza la salud del rumen y 

La ciencia lo demuestra. 
LEVUCELL SC. Ninguna otra levadura funciona igual.

No todos los productos están disponibles en todos los mercados ni las alegaciones relacionadas están permitidas en todas las regiones.

protección más natural

vp053_anuncio_lallemand.indd   95vp053_anuncio_lallemand.indd   95 16/06/2025   16:43:2716/06/2025   16:43:27



M A N E XO

96 | Vaca Pinta n.º 53 | 06.2025

Alí é onde nós, os veterinarios, como 
asesores técnicos debemos avaliar, 
xunto co gandeiro, cal se adapta me-
llor ás posibilidades da granxa. 

Independentemente do protoco-
lo que se vai usar, o primeiro é ga-
rantir un bo cow confort no lote de 
vacas secas, respectar os espazos de 
comedeiro, manter baixo control o 
estrés por calor no verán, cama, cu-
bículos, coxeiras etc.

En segundo lugar, é moi impor-
tante unha boa dieta de vacas secas. 
Esta debe ser baixa en enerxía, con 
moi boa dixestibilidade, FDN≥ 50 %, e 
unha boa relación Mg-P (Drackley). 
É fundamental promover bos CMS 
para que, cando a vaca tras o par-
to pase da dieta de secas a dieta de 
produción, o seu aparello dixestivo 
estea listo para manter altos consu-
mos e non necesite tirar en exceso 
das súas reservas e comprometer o 
seu metabolismo.

As dietas de diferenza catiónica-
aniónicas DCAD ou acidificantes, 
así como o uso de secuestrantes de 
calcio/fosforo (Zeolita A), demostra-
ron bos resultados nas granxas que 
os implementan durante o perío-
do seco, pero presentan —ao meu 
modo de velo— unha longa lista de 
inconvenientes.

As DCAD requiren un traballo in-
tensivo e permanente para medir 

 AS GRANXAS QUE LOGRAN 
INSTAURAR PROTOCOLOS 
PREVENTIVOS EFICIENTES 
SON AQUELAS QUE 
SISTEMATICAMENTE ESTÁN 
NOS PRIMEIROS POSTOS 	
DO ESCALAFÓN  

pH urinario, o que implica man de 
obra especializada. Para alcanzar 
niveis efectivos, algunhas vacas van 
camiñar unha liña moi delgada de 
padecer problemas por sobre acidi-
ficación. Pode haber diminución do 
CMS por problemas de palatabilida-
de e aumento de mortinatos.

A Zeolita A é máis sinxela de dosi-
ficar, pero non se debe administrar 
durante todo o período seco. É máis 
custosa que as DCAD. Pode levar ta-
mén a baixos CMS e, se se dá duran-
te máis de tres semanas, hai riscos 
para a saúde dos animais. Ademais, 
ambas  teñen o problema engadido 
de que non se deben administrar a 
xovencas, o que obriga a ter varios 
lotes de secas/preparto.

Polo antes mencionado, estas 
estratexias fanse inviables para a 
maioría das granxas medianas e 
pequenas, e son máis idóneas para 
“macrogranxas” pois poden dispor 
de máis instalacións e máis persoal 
capacitado.

Unha alternativa relativamente 
económica, fácil de levar a cabo e 
que se poida implementar sen maio-
res problemas en todas as ganderías 
son os tratamentos posparto.

Nos EE. UU., entre finais dos 90 
e os 2000 popularizouse a práctica 
do drenching, é dicir, bombear vía 
oral unha mestura líquida de di-
versos compoñentes para hidratar, 
restablecer o balance electrolítico e 
de achegar minerais (principalmen-
te calcio) co fin de previr a febre do 
leite ou hipocalcemia clínica á vaca 
acabada de parir, asegurándonos de 
que cada animal recibía unha dose 
apropiada.

Distintas empresas foron desen-
volvendo produtos en forma de po 
para diluír, que engadían fermen-
tos, niacina, fontes de enerxía etc., 
co fin de garantirlles unha achega 
estratéxica a esas vacas recente-
mente paridas e a diferenza entre 
as granxas que o tiñan como ru-
tina para tratar a todas as vacas 
paridas vs. as que non o facían ou 
o facían unicamente para casos 
puntuais era abismal. 

Na práctica clínica, cando estes 
protocolos de suplementación se 
usaban de maneira rutineira nunha 
granxa, podíanse observar moitísi-
mas menos patoloxías da transición, 
vacas que “libraban ben”, poucas 
metrites e as que as desenvolvían 
presentaban cadros máis benignos, 

e, sobre todo, unha marcada caída 
na cantidade de hipocalcemias clí-
nicas, cetoses e desprazamentos 
de abomaso en comparación cun-
ha granxa veciña que non o usaba. 
Un dos poucos inconvenientes que 
presentaba este sistema de suple-
mentación liquida era a manobra 
de bombeo oral. 

Esta require destreza e adestra-
mento á hora de realizala, polo que 
moitas granxas non podían efectua-
la de forma rutineira. Era máis co-
mún en granxas pequenas, con pou-
cos partos á semana e, polo tanto, 
poucas vacas que tratar, ou as moi 
grandes, que se podían permitir 
contar con persoal adestrado para 
realizalo sempre.

Afortunadamente, os novos forma-
tos de bolos eliminaron o problema 
do bombeo, polo que temos unha 
maneira segura, fácil (non require 
dun veterinario que o realice) e re-
lativamente económica de achegar:

•	 Calcio (importante que sexan múl-
tiples fontes e nun formato de 
absorción regulada, para man-
ter a normocalcemia no tempo).

•	 Magnesio, fundamental no me-
tabolismo do calcio.

•	 Fermentos para mellorar a di-
xestibilidade ruminal.

•	 Niacina para estimular o apetito.
•	 Osmolito para a regulación de 

factores clave do proceso inmu-
nolóxico, proliferación celular e 
resposta inflamatoria.

O tratamento preventivo de for-
ma rutineira cun protocolo basea-
do nestes bolos xunto con 250 cc 
de propilenglicol oral nunha toma 
(como fonte de enerxía rapida-
mente metabolizable), xusto tras o 
primeiro muxido de costros, logrou 
reducir en granxas que o practican 
todas as vacas multíparas, ata un 
50 % ou máis os casos de hipocalce-
mias clínicas, retención de membra-
nas fetais, metrites, desprazamento 
de abomaso etc.

Dende o meu punto de vista, a cla-
ve de por que funciona é que as va-
cas multíparas sometidas a este tra-
tamento preventivo teñen unha gran 
melloría nos consumos de materia 
seca fronte ás que non se tratan. Por 
iso digo que unha vaca que come 
ben durante o posparto é unha 
vaca que vai ter unha lactación 
exitosa.

Grazas aos sistemas de monitori-
zación de comportamento, pódese

 UNHA ALTERNATIVA 
RELATIVAMENTE ECONÓMICA, 
FÁCIL DE IMPLEMENTAR E 
QUE SE POIDA LEVAR A CABO 
SEN MAIORES PROBLEMAS EN 
TODAS AS GANDERÍAS SON OS 
TRATAMENTOS POSPARTO

facer un seguimento diario do tem-
po de ruminación e de inxestión dos 
animais —os cales están evidente-
mente ligados a volume de inxes-
tión— e pódese ver non só o efec-
to dos bolos, senón que tamén nos 
permiten identi� car os animais 
que non responderon de todo ao 
tratamento, moito máis e� cien-
temente que só con� ándonos nas 
producións, porque vemos que os 
seus tempos de inxestión e de rumi-
nación son subóptimos, o que nos 
dá a oportunidade de actuar anti-
cipándonos a un empeoramento na 
saúde do animal, antes de que baixe 
drasticamente a produción de leite 
e así podemos repetir o protocolo, 
administrar outros tratamentos de 
apoio para estimular metabolismo 
de lípidos e carbohidratos, tales 
como fósforo e vitamina B12 vía in-
travenosa etc., antes de que a vaca 
desenvolva un cadro de cetoses ou 
un DA.

CONCLUSIÓNS
Para ter unha transición tranquila 
e unha lactación exitosa, debemos 
darlles ás nosas vacas as ferramen-
tas para que poidan realizar esta 
“viaxe”. 

Gráfi ca 4. Seguimento diario do tempo de ruminación e de inxestión dos animais

FERRAMENTAS PARA QUE A TRANSICIÓN 
SEXA UNHA “VIAXE” EXITOSA
• Debemos promover altos consumos de 

materia seca (CMS) inmediatamente tras 
o parto.

• Adaptar e manter a saúde do rume.
• Minimizar os riscos de hipocalcemias e 

hipomagnesemias.
• Estimular unha resposta inmune e infl ama-

toria óptima. 
• Controlar e actuar rapidamente sobre as 

vacas que estean por baixo dos limiares de 
ruminación e inxestión adecuados.

• O pico de lactación, persistencia e éxito 
reprodutivo empezan na transición. Se mini-
mizamos os problemas de saúde, mellorarán 
os índices produtivos e reprodutivos.

